
Tróndur Arge

Jóan Símun Edmundsson 
spældi allan dystin fyri 
Arminia Bielefeld, ið vann 3-1 
á Jahn Regensburg á útivølli 
í 2. Bundesliguni í Týsklandi 
leygardagin.

Jóan Símun Edmundsson 
stútaði Arminia Bielefeld 
á odda 1-0 tveir minuttir 
undan steðginum. Bert ein 
minuttur var farin av seinna 
hálvleiki tá Jahn Regensburg 
javnaði til 1-1. Talan er um 
fyrsta málið hjá Jóan Símun 
hetta kappingarárið.

Tá 63 minuttir vóru farnir 
legði Manuel Prietl Arminia 
Bielefeld á odda 2-1, og 20 
minuttir seinni staðfesti 
Reinhold Yabo sigurin hjá 
Arminia Bielefeld.

Arminia Bielefeld liggur í 
løtuni á øðrum plássi aftaná 
tveir sigrar og tveir javnleikir 
í fýra teimum fyrstu dyst
unum. Tað er heldur ikki 
smávegis feløg, ið bjóða av í 
uppflytingarstríðnum. Í løt
uni liggur Arminia Bielefeld 
millum Hamburg SV og 
VfB Stuttgart, ið bæði hava 
drúgvar royndir í Bundes
liguni.

Arminia Bielefeld er eisini 
víðari í týsku steypakapp
ingini aftaná sigur á Victoria 
Berlin á útivølli. Komandi 
leygardag spælir Arminia 
Bielefeld móti Greuther 
Fürth á heimavølli.

Svartur sunnudagur
Fyri føroyska landsliðsvenj
aran, Lars Olsen var ikki 
talan um ein góðan dag í gjár, 
um hugt verður eftir før

oyskari spælitíð í norskum 
og í donskum fótbólti.

Í næstbestu donsku fót
bóltsdeildini var tað bert 
Heini Vatnsdal sum fekk 
spælitíð í dag, tá lið hans
ara, Fremad Amager tapti 
1-3 móti HB Køge á útivølli. 
Sven Blummel legði Fremad 
Amager á odda 1-0 miðskeiðis 
í fyrra hálvleiki, men tá farið 
var til hálvleiks var heima
liðið, HB Køge á odda 2-1. 
Tá eitt lítið korter var eftir 
gjørdi Fremad Amager sjálv
mál.

Viljormur Davidsen sat á 
beinkinum allan dystin tá lið 
hansara, Vejle á heimavølli 
vann 2-1 á Skive. Íslendski 
Kjartan Finnbogason gjørd
ist stóra hetjan hjá Vejle við 
at skora bæði málini. 

Finnur Justinussen sat 
á beinkinum allan dystin tá 
FC Roskilde tapti 2-3 móti 
Hvidovre á útivøllli. Øll mál
ini komu í seinna hálvleiki. 
Hvidovre skoraði sigurs
málið í tíðini dómarin hevði 
lagt aftrat.

Gilli Rólantsson sat á 
beinkinum allan dystin í 
bestu norsku fótbóltsdeildini 
tá lið hansara, Brann Bergen 
tapti 2-3 móti Tromsø á 
heimavølli. Í steðginum var 
støðan javnleikur 1-1. Brann 
Bergen megnaði á vegnum 
at gera eitt sjálvmál. 

Tvøramaðurin hevur 
verið settur í samband við 
júst Tromsø, men skiftið 
bleiv ikki til nakað, tí Brann 
vildi ikki leysgeva føroyska 
landsliðsspælaran.

Ári aftur á vøllinum
Ári Mohr Jónsson, sum hev
ur verið langtíðarskaddur, 
spældi aftur allan dystin fyri 
lið sítt, Sandnes Ulf í næst
bestu norsku fótbóltsdeild
ini um vikuskiftið. Ári Mohr 
Jónsson hevur nú spælt 
tveir dystir á rað fulla tíð fyri 
Sandnes ULF, men báðir eru 
tíverri endaðir við tapi.

Hesa ferð tók Sandnes Ulf 
móti Aalesund á heimavølli. 
Frammanfyri 1.352 áskoð
arum tapti Sandnes ULF 
1-2 móti greiða oddaliðnum, 
Aalesund. Sandnes Ulf 
spældi væl fyrra partin av 
seinna hálvleiki sambært 
heimasíðu felagsins. Tað 
var eisini tá tað eydnaðist at 
javna til 1-1.

Komandi sunnudag spæl
ir Sandnes Ulf á útivølli móti 
Sandefjord.

Fleiri útisetar 
spæla í dag
Í dag skulu AC Horsens, 
FH og Valur á vøllin. Hallur 
Hansson er nýggjur liðskip
ari hjá AC Horsens, men 
liðið tapti í fyrstu royndini 
við føroyskum liðskipara. Í 
kvøld klokkan 18 spælir AC 
Horsens á heimavølli móti 
fyrrverandi felagnum hjá 
føroyska landsliðsspælara
num, AaB.

Í Íslandi eru eisini dystir 
í kvøld. Í Hafnarfirði verður 
silvurdystur millum FH og 
Breiðablik. KR er tíggju stig 
fremst, meðan Breiðablik 
og FH stríðast um silvur
heiðursmerki saman 
við Stjarnuni. Brandur 
Hendriksson er í stórformi 
í løtuni, men tað sær verri 
út hjá Gunnari Nielsen, sum 
hevur sitið uttanfyri sein
astu umførini.

Valur, við Kaj Leo í 
Bartalsstovu, skal spæla 
móti Stjarnuni. Valur liggur 
á sjeynda plássi, men tað 
eru bara fýra stig upp til 
Breiðablik.

trondur@sosialurin.fo

JÓAN SÍMUN 
Í STÓRFORMI
Útisetarnir høvdu samanlagt 
ikki eitt gott vikuskifti, men 
toftamaðurin í Bielefeld er í 
stórformi, nú Arminia blandar seg 
í oddastríðið í 2. Bundesliguna

FÓTBÓLTUR

2. Bundesliga Týskland 	 STØÐAN
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1.	 Hamburg	 4	 3	 1	 0	 10	 3	 +7	 10 
2.	 Bielefeld	 4	 2	 2	 0	 10	 6	 +4	 8
3.	 Stuttgart	 4	 2	 2	 0	 6	 4	 +2	 8 
4.	 Sandhausen	 4	 2	 1	 1	 6	 4	 +2	 7
5.	 Erzgebirge	 4	 2	 1	 1	 6	 5	 +1	 7 
6.	 Greuther Fürth	 4	 2	 1	 1	 5	 4	 +1	 7
7.	 Osnabrück	 4	 2	 0	 2	 6	 4	 +2	 6 
8.	 Karlsruhe	 4	 2	 0	 2	 9	 9	 0	 6
9.	 Nürnberg	 4	 2	 0	 2	 4	 7	 -3	 6 
10.	 Hannover	 4	 1	 2	 1	 6	 4	 +2	 5
11.	 Darmstadt	 4	 1	 2	 1	 3	 5	 -2	 5 
12.	 Heidenheim	 4	 1	 1	 2	 6	 7	 -1	 4
13.	 Jahn Regensburg	 4	 1	 1	 2	 5	 6	 -1	 4 
14.	 Holstein Kiel	 3	 1	 1	 1	 3	 4	 -1	 4
15.	 Dresden	 4	 1	 1	 2	 4	 6	 -2	 4 
16.	 Bochum	 4	 0	 2	 2	 7	 10	 -3	 2
17.	 St. Pauli	 3	 0	 1	 2	 3	 6	 -3	 1 
18.	 Wehen	 4	 0	 1	 3	 6	 11	 -5	 1

Útisetar

Eliteserien Noreg 	 STØÐAN
NR. 	 LIÐ	 DYSTIR	 VUNNI	 JAVNT	 TAPT	 + MÁL	 - MÁL	 +/-	 STIG

1.	 Molde	 19	 12	 4	 3	 44	 20	 +24	 40 
2.	 Bodø/Glimt	 18	 12	 3	 3	 41	 27	 +14	 39
3.	 Odd	 19	 10	 5	 4	 28	 22	 +6	 35 
4.	 Rosenborg	 19	 9	 5	 5	 30	 24	 +6	 32
5.	 Brann	 19	 8	 5	 6	 25	 21	 +4	 29 
6.	 Vålerenga	 18	 7	 5	 6	 33	 25	 +8	 26
7.	 Kristiansund BK	 19	 7	 5	 7	 24	 21	 +3	 26 
8.	 Viking	 19	 7	 5	 7	 29	 30	 -1	 26
9.	 Lillestrøm	 19	 7	 4	 8	 25	 29	 -4	 25 
10.	 Haugesund	 19	 6	 6	 7	 27	 23	 +4	 24
11.	 Tromsø	 19	 6	 3	 10	 23	 38	 -15	 21 
12.	 Stabæk	 19	 5	 5	 9	 20	 26	 -6	 20
13.	 Mjøndalen	 19	 4	 8	 7	 26	 34	 -8	 20 
14.	 Ranheim TF	 19	 5	 4	 10	 22	 34	 -12	 19
15.	 Strømsgodset	 19	 4	 4	 11	 21	 37	 -16	 16 
16.	 Sarpsborg 08	 19	 2	 9	 8	 20	 27	 -7	 15


